PÁIPÉAR 2 – AN GHNÉ PHRAITICIÚIL  – TEANGA AGUS CULTÚR

AN CHUAIRT SCOILE AGUS AN COMHAD TIONSCADAIL
Déanfar Roinn C de Pháipéar 2, ie. ‘Teanga agus Cultúr’, a thástáil i seomra ranga an Iarrthóra.  

A. An Chuairt Scoile

· Faigheann gach Iarrthóir cuairt amháin ó scrúdaitheoir ó Choláiste Mhuire Marino, ag am a shocrófar roimh ré.  

· Sa chás go bhfuil an ghné phraiticiúil de Pháipéar 1, i.e. ‘Múineadh na Gaeilge’,  le comhlíonadh ag an Iarrthóir freisin, déanfar ‘Teanga agus Cultúr’ agus ‘Múineadh na Gaeilge’ a thástáil ar an lá céanna.

· Baineann an ghné seo den Scrúdú le ranganna 4, 5 agus 6.  Sa chás nach bhfuil aon cheann de na ranganna sin ag an Iarrthóir, beidh ar an Iarrthóir ligean air/uirthi go bhfuil agus an obair go léir atá i gceist a dhéanamh  é/í féin.

· Don ghné seo den Scrúdú, beidh ar gach Iarrthóir na rudaí seo a leanas a dhéanamh:

· Taighde d’fhonn rian a leagan amach

 
(Siúlóid, le cúig stad, a bheidh sa rian.  Clúdóidh gach stad ceann amháin de na 
réimsí seo a leanas:

1. Logainmneacha i gceantar na scoile.

2. Saol an phobail thart ar an scoil.

3. 
Féilte áitiúla (má tharlaíonn nach bhfuil féile áitiúil sa cheantar, is féidir, sa chás sin amháin, an 
tionscadal a dhéanamh ar fhéile náisiúnta).

4. 
Ainmhithe agus plandaí i gceantar na scoile

5.
 Foirgnimh agus fothracha i ndúiche na scoile.)

· Cúig bhileog eolais – ceann do gach stad

· Cúig Phóstaer – ceann do gach stad

· Rianleabhar an Pháiste (seacht leathanach)

· Iarraidh ar na páistí Léarscáil den rian a dhéanamh amach.

· Lá na Cuairte, beidh na Póstaeir agus an Léarscáil den Rian ar crochadh sa seomra ranga.  Beidh sampla de Rianleabhar an Pháiste in aice leis na Póstaeir agus an Léarscail.  Beidh na Bileoga Eolais ag an múinteoir agus fianaise go ndearna an tIarrthóir taighde.

· Pléann an Scrúdaitheoir gach gné den obair leis an Iarrthóir agus lorgaítear cinntiú gur leis an Iarrthóir agus leis na páistí, agus leo siúd amháin, an obair atá déanta.

· Tugann an tIarrthóir cóip den obair go léir don scrúdaitheoir, an Comhad Tionscadail an t-ainm a bheidh ar an gcóip seo.  Leagfar amach an Comhad Tionscadail de réir na dtreoirlínte agus na heiseamláire in Cóir Ghaoithe.  Coinneoidh an scrúdaitheoir an Comhad Tionscadail.

· Is tar éis na cuairte ar an scoil, agus de réir sainchritéar, a bhronnfaidh an scrúdaitheoir na marcanna ar obair an iarrthóra.  

· Is é seo a leanas an córas marcála:

Cur i Láthair (presentation) – 
2 marc 

Bileoga Eolais an Mhúinteora – 
5 marc 

Póstaeir – 



5 marc

Rianleabhar an Pháiste – 

5 marc

Léarscáil den Rian – 

3 marc

· Sa chás go dteipeann ar Iarrthóir i Roinn C (Teanga agus Cultúr) de Pháipéar 2, is féidir leis an Iarrthóir pas a fháil, fós, i bPáipéar 2.  Muna n-éiríonn leis an Iarrthóir pas iomlán a bhaint amach i bPáipéar 2, beidh ar an Iarrthóir atriail a dhéanamh i ngach gné de Pháipéar 2,  an tástáil ar ‘Teanga agus Cultúr’ sa seomra ranga san áireamh.

B. An Comhad Tionscadail

· Is éard atá sa Chomhad Tionscadail ná cóip  de gach gné den tionscadal ‘Teanga agus Cultúr’, ina measc, áiseanna teagaisc, Rianleabhar an Pháiste agus Léarscáil den Rian.

· Tá sé riachtanach an Comhad a chur i láthair de réir na dtreoracha seo a leanas:

1. Úsáid comhad den chineál sa ghrianghraf seo.  Caithfidh an clúdach tosaigh a bheith trédhearcach (transparent).  Ní ghlacfar le ‘Ringbinder’.  Ná húsáid ‘plastic pockets’ sa Chomhad.

2.  Níor chóir don Chomhad Tionscadail a bheith níos faide ná 20 leathanach san iomlán.

3.   Sé chuid a bheidh sa chomhad:


(i)  Beidh an chéad leathanach sa Chomhad Tionscadail ar aon dul leis an gcéad 
leathanach san 
eiseamláir.  Is féidir cóip ghlan a íoslódáil ó shuíomh idirlín Choláiste 
Mhuire Marino.  Líonfaidh an  tIarrthóir an leathanach sin isteach agus  síneoidh sé/sí é.


(ii)  Dhá chuid a bheidh sa Bhrollach.  Sa chéad chuid, leagfaidh an tIarrthóir cuspóirí 
síos agus sa dara cuid tabharfaidh sé/sí liosta  iomlán de na foinsí a bhí in úsáid i gcur le 
chéile an tionscadail.

 
(iii)  Cuirfidh an tIarrthóir cóip de na bileoga eolais a bhí in úsáid aige/aici isteach sa 
Chomhad.  Beidh bileog (A4) amháin ann do gach stad. 5 bileog, mar sin, a bheidh sa 
chuid seo. 


(iv) Tógfaidh an tIarrthóir grianghraif de na póstaeir a bhí in úsáid aige/aici sa seomra 
ranga agus cuirfidh sé/sí na grianghraif sin isteach  sa Chomhad.  Beidh na póstaeir féin 
ar taispeáint sa seomra ranga agus féachfaidh an Scrúdaitheoir orthu le linn na Cuairte 
Scoile.


(v) Cuirfidh an tIarrthóir cóip de Rianleabhar an Pháiste isteach sa Chomhad.  Beidh 
clúdach (leathanach A4) ar an Rianleabhar, beidh leathanach (A4) ann ina leagfar amach 
treoracha do na 
páistí agus beidh leathanach (A4) de ghníomhaíochtaí do gach stad. 7 
leathanach (A4) san iomlán, a bheidh sa Rianleabhar.


(vi) Tógfaidh an tIarrthóir grianghraf den Léarscáil den Rian a rinne na páistí in 
obair 
ghrúpa tar éis na siúlóide (nó an léarscáil a dhear an tIarrthóir féin sa chás nach bhfuil 
rang  cuí aige/aici).  Cuirfidh an tIarrthóir an grianghraf isteach sa Chomhad.  Beidh an 
léarscáil  féin ar taispeáint sa seomra ranga agus féachfaidh an Scrúdaitheoir uirthi le linn 
na Cuairte Scoile.

